
– Góða Annita, sera glaður fyri ikki 
at standa modell til sovorðið vrøvl!

Hetta var fyrsta viðmerkingin 
frá Kaj Leo Holm Johannesen eftir 
at hava sæð sendingina »Landsstýr­
isútnevndir milliardirngar«, sum 
sjónvarpið hjá Kringvaprinum sendi 
mánakvøldið.

Henda viðmerking løgmans á 
Facebook – sum ikki er serliga búgvin 
– ber boð um, at løgmaður heldur, at 
sendingin ikki var góð. Løgmaður 
noktaði at luttaka í sendingini – men 
er kortini skjótur úti at kolldøma 
sendingina sum nakað vrøvl.

Tí kann tað tykjast løgið, at løg­
maður ikki vildi taka lut í sendingini. 
Tað hevði verið áhugavert at hoyrt, 
hvat løgmaður heldur um evnið. 

Hvør er hansara hjartans hugsan 
um, hvussu vit best býta viðrini her 
í landinum?

Nógvar viðmerkingar hava verið 
um øvund – um fólk, sum ikki unna 
røskum sjófólki síni hart vunnu 
rættindi.

Men tað er ikki tað, sum málið 
snýr seg um. Virki og reiðarar, sum 
hava fingið hesi rættindi, hava einki 
skeivt gjørt.

Og reiðararnir í Gøtu – sum eisini 
verða lagdir undir at vera spekulant­
ar, tí teir ikki vildu gjalda skatt av 
vinningi upp á 150 milliónir krónur, 
soleiðis sum Taks vildi hava teir at 
gera, hava heldur einki skeift gjørt. 
Teir eru ikki ein gong spekulantar.

Tí tað eru onnur, sum hava spe­

kulerað við 
okkara skatta­
skipan. Tað eru 
klók fólk, sum 
hava smíðað 
s k atta l ó g i n a 
og gjørt hatta 
holið viðvíkj­
andi kapitalvinningskatti. Heldur 
enn at vísa politiska myndugleik­
anum á skeivleikan í skattalógini, 
so er tað »onkur«, sum hevur tjent 
pengar upp á at vísa – í hesum førum 
reiðarínum í Gøtu – hvussu tú kanst 
»lumpa« landskassan og sleppa und­
an at gjalda skatt.

Gøtumenninir eru reinsaðir í Før­
oya Rætti og í Landsrættinum.

At okkara ráðandi menn og kvinn­

ur vilja, at virðini – sum sambært lóg 
eru »Fólksins ogn«, skal býtast út á 
nøkur fá, er eisini ein veruleiki, sum 
reiðarar og manningar ikki kunnu 
gera so nógv við.

Tað er politiski myndugleikin, 

sum ger av, hvussu 
virðini skulu být­
ast. Tað er politiski 
myndugleikin, sum 
ger av, at ovurhonds 
stóru virðini í 
uppsjóvarvinnuni 
skulu falla til 

nakrar fáar familjur í Føroyum, sum 
skulu gerast ovurhonds ríkar.

Tað er ikki serliga »betryggjandi«, 
at løgmaður heldur tað »vera sovorð­
ið  vrøvl...«

Tað eru tey fólkavaldu, 
sum býta virðinin til nøkur fá

Sovorðið vrøvl...

Fongdur 
við dup­
ultmorali
Marin K. Frýdal
kjak síða 14

Varin 
við inn­
flytarum
Hanus Samró
kjak Síða 19

Eirikur Lindenskov
eirikur@sosialurin.fo

Nú Johan Dahl er 
farin í gongd við at 
skriva brøv til al­
emnnar stovnar, 
sum ikki røkja sína 
t æ n a s t u s k y l d u r 
mótvegis borgaru­
num, so fara vit at 
heita á hann um at 
skriva eitt bræv aft­
urat brævinum, hann 
skrivaði til SEV fyri 
at steðga streymslit­
unum:

Í Suðuroy skal 
tað eitast, at tey hava 20 mb internetsamband. Men sum 

myndin vísir, er tað ikki so. 
Og so slett ikki, tá ið tað líð­

ur út á dagin. Nálin skuldi 
staðið á 20.

Føroya Tele hevur boðað 
frá, at hetta mugu suður­

oyingar lata sær lynda »eina 
tíð«. 

– Men hvussu leingi er tað, 
spyrja ótolndir suðuroyingar, 
sum halda, at Føroya Tela má 
hava eina ætlan hesum við­
víkjandi.

Fyri tíð síðani fór ein kaðal 
ímillum Hvalba og Miðvág. 
Tað brekið er ikki rættað enn. 

Og tí hava suðuroyingar 
ligið við ótryggum 

sambandi í ár 
heldur enn 

mánaðir.
– Sostatt er tað meiri reglan 

enn undantakið, at vit hava 
nóg gott og trygt samband, 
men rokningin er nokk tann 
sama, siga suðuroyaringar.

Spurningurin er tí, um Jo­
han Dahl fer at krevja eina 
frágreiðing frá Føroya Tele – 
akkurát sum hann gjørdi við 
SEV.

Vit halda, at Johan Dahl 
burdi skrivað eitt bræv aft­
urat. Tí eingin fer at leggja 
hann undir at gera tað fyri at 
fáa stemmur, tí Johan Dahl er 
tann einasti av teimum, sum 
vórðu vald á ting seinast, sum 
opið og erligt hevur sagt, at 
hann stillar ikki upp til næsta 
løgtingsval.

Andøvsgul upp í ein strúk av 
útsynningi og vestri og fyrrapartin 
regn, annars yvirhøvur turt og 
sólglottar. Hitin millum 8 og 11 
stig.

Veðrið frígjadagin og 
leygardagin:
Fríggjadagin andøvsgul av 
útsynningi og yvirhøvur turt og 
sólglottar. Hitin millum 6 og 
9 stig, men leygardagin upp í 
hvassan vind av útnyrðingi og 
ælingur. Kaldari veður.       

Veðrið týsmorgunin:
Ein hátrýstryggur, 1024 hPa. yvir 
Íslandi kemur hendavegin.

Veðrið mikunáttina:
Brúgvalagið yvir Íslandi kemur 
hendavegin.

Petur Skeel 
Jacobsen 
greiðir frá 
um veðrið

Seinnapart:
Gul til stívt andøvsgul av vestri og 
yvirhøvur turt og sólglottar. Hitin 
millum 1 og 4 stig.

Andøvsgul upp í ein strúk av 
útsynningi og stundum regn. Hitin 
millum 3 og 6 stig. 

Johan Dahl burdi skrivað 
Føroya Tele eitt bræv

Suðuroyingar eru 
ikki glaðir við seina 

internetsamband­
ið og halda. at 

Johan Dahl burdi 
skrivað til Føroya 
Tele fyri at fíngið 

hetta í rættlag


